
Deklarata e Ndihmës sekretarit Filip Gordon për mediat  

13 Maj, 2010 

 

Ndihmës sekretari Gordon:  Mirëdita të gjithëve. Sapo pata një takim të sukseshëm me z. 

Ahmetin të cilit iu faleminderova për rolin konstruktiv që e luan në këtë vend për përmirësimin e 

marrëdhënieve ndëretnike. Iu faleminderova edhe për deklaratën e tij të fuqishme ku dënon 

dhunën që kemi parë kohë më parë në kufi, dhe kjo është një gjë që e dënojmë edhe në Shtetet e 

Bashkuara. Kam ardhur në Shkup për të shprehur përkrahjen e fuqishme të Shteteve të 

Bashkuara për Maqedoninë dhe për marrëdhëniet tona bilaterale. Për fat të keq kjo është një 

vizitë tejet e shkurtër, por kam pasur mundësinë që të takohem me disa zyrtarë dhe liderë politik. 

Sot kam takuar presidentin, dhe për shkak se arrdhja e kryeministrit u anulua për shkak të resë 

vullkanike unë nuk do të mund ta takoj në Shkup, por jam i kënaqur që do të mund ta takoj sonte 

në Zagreb, do me thënë që do të kem mundësinë të takoj edhe kryeministrin. 

 

Pyetje: Cila është porosia juaj për qeveritarët në lidhje me çështjen e emrit?  

 

 

Ndihmës sekretari Gordon:  Në fuqimisht përkrahim një marrëveshje mes Greqisë dhe 

Maqedonisë në lidhje me emrin. Fuqimisht përkrahim anëtarsimin e Maqedonisë në NATO dhe 

përparimin drejt rrugës së integrimit evropian. Kontesti me emrin është çelësi që hap këtë proces, 

andaj porosia ime është që së bashku me Greqinë të punohet në mënyrë konstruktive për të gjetur 

zgjidhje për këtë problem me qëllim që të ecet para, dhe kur një gjë e tillë do të ndodh Shtetet e 

Bashkuara do të jenë përkrahës të fuqishëm të kësaj marëveshjeje. 

   

 

 


